
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
২৭



৪






হে শিশির, নিশার আসার!

তিতিও না ফুলদলে ব্রজে আজি তব জলে,
বৃথা ব্যয় উচিত গো হয়না তোমার;

রাধার নয়ন-বারি ঝরি অবিরল

ভিজাইবে আজি ব্রজে—যত ফুল দল!

চন্দনে চর্চ্চিয়া কলেবর,

পরি নানা ফুল সাজ, লাজের মাথায় বাজ;
মজায় কামিনী এবে রসিক নাগর;

তুমি বিনা, হে বিরহ, বিকট মুরতি,

কারে আজি ব্রজাঙ্গনা দিবে প্রেমারতি?








৬








হে মন্দ মলয় সমীরণ,

সৌরভ ব্যাপারী তুমি, ত্যজ অজি ব্রজ ভূমি—
অগ্নি যথা জ্বলে তথা কি করে চন্দন?

যাও হে, মোদিত কুবলয় পরিমলে,

জুড়াও সুরতক্লান্ত সীমন্তিনী দলে!

